
Framhaldsskólinn á Húsavík

Húslestur

5. tbl. 15. árg.                                 Miðvikudagur 20. apríl  2005             Ritstj. og ábm.: Björgvin R. Leifsson

Netslóð: Sameign on Garðar/Frá áfangastjóra/Húslestur
Vefslóð: http.//www.fsh.is
Netfang: brl@fsh.is
Fjarvistir

Nú fáið þið í hendur niðurstöður 4. fjarvistatalningar annarinnar.  Blöðin sýna stöðu ykkar eins og hún var eftir föstudaginn 15. apríl.

Athugið að Inna reiknar fjarvistir sem prósentu af kenndum tímum, ekki allri önninni.  Til að umreikna fjarvistir í % af önn þurfið þið að nota eftirfarandi umreikniformúlu:

100 – (100 – Innuprósenta) * 63/73

Þessi formúla gildir bæði fyrir heildarfjarvistir og fjarvistir í einstökum áföngum.  Til þæginda er hér umreiknitafla úr Innuprósentum í heildarprósentur (næsta blaðsíða):

Merkingar á fjarvistum í Innu:

M = mæting, F = fjarvist úr 60 mínútna tíma, G = fjarvist úr 40 mínútna tíma, t.d. íþróttum, S = seint.  Frádráttarliðir eru t.d. L (leyfi) og V (veikindi). A = töfluárekstur.

Að gefnu tilefni skal bent á að nemendur hafa ákveðið svigrúm samkvæmt mætingarreglum. Þetta svigrúm geta þeir nýtt ef þeir þurfa nauðsynlega að bregða sér frá eða veikjast í stuttan tíma (einn til tvo daga). Ekki eru veitt sérstök leyfi vegna þessa. Lengri veikindi má staðfesta með vottorði en því þarf að skila innan þriggja daga frá veikindum.  Athugið að búið er að draga frá innkomin læknisvottorð.

Athugið að þeir nemendur sem nú eru komnir niður fyrir 91,5% í heildarmætingu munu með sama áframhaldi fara niður fyrir 90% mætingarskylduna áður en að prófum kemur.  Þessir nemendur, eða forráðamenn þeirra ef þeir hafa ekki náð 18 ára aldri, munu fá sent bréf um stöðu mála frá skólayfirvöldum.

Ef fram koma áfangar á fjarvistablöðunum sem nemendur eru ekki í eru þeir vinsamlegast beðnir að koma þeim upplýsingum til áfangastjóra til leiðréttingar (senda má tölvupóst á brl@fsh.is).

Telji einhverjir sig með of mörg stig skulu þeir snúa sér til viðkomandi kennara.  Ef kennarinn og nemandinn eru sammála um oftalningu/mistalningu stiga mun kennarinn biðja áfangastjóra um leiðréttingu.

Próftafla fyrir vorönn 2005


Meðfylgjandi er endanleg próftafla fyrir vorönn 2005.  Kynnið ykkur vel prófareglur FSH.

Frá námsráðgjafa

ERTU AÐ GLÍMA VIÐ LESBLINDU EÐA PRÓFKVÍÐA?

Með þessari klausu vil ég vekja athygli á því að skólanum er unnt að

koma til móts við ýmsar séróskir og þarfir nemenda við fyrirlögn

prófa. Þeir nemendur er t.a.m. hafa sértæka námsörðugleika, svo sem

lesblindu, geta óskað eftir prófi þar sem prófformið byggir á

hlustun. Nemendur sem glíma við kvíða og/eða fælni geta að uppfylltum

vissum skilyrðum fengið að þreyta próf í fámennum stofum. Til þess að unnt

sé að koma þessu í kring er brýnt að nemendur hafi samband við

námsráðgjafa með góðum fyrirvara fyrir próf, eða í síðasta lagi 22 apríl.

Umsóknir um einingar fyrir félagsstörf

þurfa að berast áfangastjóra í síðasta lagi 29. apríl.

Mat á félagsstörfum og þátttöku í félagslífi á skólaári (tveimur önnum)

a. Nemandi sem gegnir formennsku í nemendafélagi skólans NEF getur mest fengið  þrjár einingar metnar sem valeiningar á námsbraut. Nemendur sem sitja í stjórn  NEF geta mest fengið  tvær einingar. 

b. Stjórnir klúbba NEF (þó aldrei fleiri en þrír í hverjum klúbbi) geta fengið eina einingu.

c. Nemandi sem leikur í leikriti eða tekur þátt í leiklistarnámskeiði á vegum Píramusar og Þispu getur fengið það metið til einnar einingar. Sama á við um hljóðfæraleikara, hvíslara og aðstoðarleikstjóra. Aðrir sem starfa við leiksýningar  geta fengið eina einingu metna þegar þeir hafa tekið þátt  í tveimur uppfærslum.  Ekki er hægt að fá fleiri en fjórar einingar fyrir leiklist.

d. Fyrir reglulega þjálfun og þátttöku í spurningakeppni framhaldsskólanna getur nemandi fengið eina einingu og komist lið skólans í átta liða úrslit bætist við önnur eining.

e. Fyrir þátttöku í undankeppni skólans í söngkeppni framhaldsskólanna getur nemandi fengið hálfa einingu og eina einingu fyrir þátttöku í landskeppninni.

f. Nemandi sem æfir reglulega og syngur með skólakór getur fengið eina einingu fyrir hvert skólaár, þó að hámarki fjórar einingar.

g. Hægt er að sækja um einingar fyrir önnur störf og þátttöku í félagslífi en hér er upp talið. 

Við lok skólaárs fjallar skólaráð um allar tillögur og umsóknir sem fram hafa komið um veitingu eininga samkv. liðum a-f hér að framan og kveður upp úrskurð sinn. Enginn skal fá einingu metna nema hann hafi sannanlega unnið fyrir henni. Skólaráð getur kallað stjórn NEF og umsjónarmann félagsstarfs nemenda til samráðs við sig og sett nánari reglur ef þurfa þykir.

Val fyrir haustönn 2005

Nemendum, sem “gleymdu” að velja á réttum tíma er hér með gefinn kostur á að velja hjá áfangastjóra út næstu viku.  Athygli er vakin á því að í annarlok verða allir, sem ekki hafa valið, gerðir óvirkir og ekki verður gerð fyrir þá stundatafla fyrir næstu önn.

Könnun:  Nýting vefs FSH, Húslesturs og umsjónartíma hjá nemendum.

Allir nemendur aðrir en útskriftarnemar og skiptinemar eru beðnir um að svara þessari könnun og skila til umsjónarkennara í lok tímans.

Einkunnir í Innu

Athygli er vakin á því að nemendur geta skoðað einkunnir sínar í Innu.  Til þess þurfa þeir að hafa virkt lykilorð.  Hægt er að panta ný lykilorð á “login” síðu Innu en til þess þurfa nemendur að hafa netfang skráð í henni.  Best er að nota netfangið, sem nemendur fá í skólanum.  Þá sendir Inna nýtt lykilorð á það netfang og nemendur geta nálgast það gegnum vefpóstkerfi skólans.  Áfangastjóri mun EKKI úthluta nýjum lykilorðum til nemenda á prófatíma.

Lokun kennaraálmu á prófatíma

Kennaraálmu verður lokað frá og með mánudeginum 25. apríl til prófloka.

Próftafla vorannar 2005

	Kl
	Mánud. 2.5.
	Þriðjud. 3.5.
	Miðvikud. 4.5.
	Mánud. 9.5.
	Þriðjud. 10.5.
	Miðvikud. 11.5.
	Fimmtud. 12.5.
	Föstud. 13.5.

	8:30
	FÉL293

VRR103

SÁL203
	FÉL103

LÍF103

SAM103
	DAN202

ÍSL202

SÁL403

LAN103

SÁL303

HJÚ403
	DAN203

ÍSL403

STÆ202

VER193

JAR213
	ENS403

ÍSL212

STÆ403

ÍSL293

LÍF203

NÁT123


	ENS202

NÁT113

SAG203

STÆ603

STÆ313
	FÉL203

JAR203

STÆ203

NÁT103
	EFN203

FÉL303

STÆ102

	9:00 – 12:00
	Samræmt próf í íslensku
	Samræmt próf í ensku
	Samræmt próf í stærðfræði
	
	
	
	
	

	13:00
	
	SAG103
	BÓK103

EÐL203

ÍSL203
	ÞJÓ103

LOL203
	SAG403

DAN212
	ÞÝS403

SJÚ103
	ENS203

STÆ413
	ÞÝS203


Prófreglur:

1. Nemendur komi stundvíslega í öll próf.

2. Fjarvist úr prófi jafngildir falli í áfanganum.

3. Próftími er að jafnaði ein og hálf klukkustund, kennarar láta vita af hugsanlegum frávikum.

4. Nemendum er óheimilt að hafa með sér yfirhafnir og skólatöskur/plastpoka á prófstað.

5. Nemendum er óheimilt að fara af prófstað fyrr en klukkustund eftir að próftaka hefst.

6. Kennurum er óheimilt að gefa nemendum upp einkunnir fyrir einkunnaafhendingu.

7. Einkunnaafhending og prófsýning verður fimmtudaginn 19. maí kl. 14:00

8. Veikindi skal staðfesta með læknisvottorði innan þriggja daga frá próftökudegi

9. Sjúkra- og endurtektarpróf verða haldin 23. maí

Áfangastjóri











